
VOORWOORD.

Ou tant Grietjie Ynaseer het gesé: ,,Nou kyk,
dis wel waar dat ou Boesmanland al propvol is met
rondtrekkende skaapboere, maar dit kan my nie
help nie, en so moet my seuns ook maar bykom en
ook maar sulke swerwende skaapboertjies in Boes-
manland word, want ek kan nie anders nie.”

Nou, daar is mense wat s& dat ons ou land ook
al propvol is met kort sketsies en verhaaltjies.
Maar ek kan ook nie anders nie; ek kan ook nie
iets beters bybring nie. En dus kom ek ewe onbe-
skaamd met ’n derde bundeltjie kort sketse voor
die dag.

E. pE Rousarx.

